
				এই পাতাটির মুদ্রণ সংশোধন করা প্রয়োজন। 
S ዓo कार्यावर्ड6 । ৩য় বর্ষ-৪র্থ সংখ্যা ।
মাত্রেরই দৃষ্টি রাখা সর্ব্বতোভাবে কর্ত্তব্য। সুতরাং সৰ্ববাদিসন্মতিক্রমে রাজশক্তি সংরক্ষণের নিমিত্তে রাজভক্তির প্রয়োজন ।
রাজভক্তি যাহাতে প্রকৃতিপুঞ্জের হৃদয়ে অক্ষুন্ন ভাবে বিদ্যমান থাকে, দূরদর্শী ও প্রজাবৎসল। ভূপতিগণ তৎপ্রতি লক্ষ্য রাখিতে কদাপি ক্রটী করেন না । প্রজারঞ্জনই নৃপতিকুলের প্রধান ধর্ম্ম । সেই প্রজারঞ্জনের নিমিত্ত র্তাহাদিগকে কালধর্ম্ম পালন করিতে হয়। কালধর্ম্ম কোন ভূপতির উপেক্ষার সামগ্রী নহে। এই পরিদৃশ্যমান জগৎ নিরন্তর উন্নতিমার্গে ধাবমান। সৃষ্টি হইতে আবহমান কাল যাবৎ কোন জাতিই চেতনাশক্তিবিহীন, নির্জীব, জড় পদার্থের ন্যায় অবস্থিতি করে না। জ্ঞানবিকাশের সঙ্গে সঙ্গে রাজনীতি, সমাজনীতি প্রভৃতি সৰ্ববিষয়ে অভিনব ভাবের উদয় হয়। সেই ভাব হৃৎপ্রদেশে বদ্ধমূল হইলে কোন জাতিই বর্ত্তমান অবস্থায় পরিতৃপ্ত থাকিতে পারে না । সেই জন্য কালচক্রের আবর্তনের সঙ্গে সঙ্গে সামাজিক ও রাজনৈতিক ব্যবস্থাবলীর পুনঃ সংস্কারের প্রয়োজন হয়। পরিণামদর্শী ভূপতিবর্গ কালবিলম্ব না করিয়া কালের প্রয়োজনীয়তানুসারে ব্যবস্থা প্রণয়ন পূর্বক প্রজামণ্ডলীর হৃদয়ে সন্তোষ উৎপাদন করিয়া থাকেন। দুর্ভাগ্যক্রমে ষোড়শ লুই অদুরদর্শ মন্ত্রীদলের অসার যুক্তি গ্রহণে কালের পশ্চন্দ্বত্তী হইয়া ঘোরতর বিভ্রাট উৎপাদনা করিলেন। তিনি ব্রাইনের কুমন্ত্রণায় পরিচালিত হইয়া সম্প্রদায়সমিতির আহবানপ্রসঙ্গে প্রথমাবধি শৈথিল্য প্রদর্শন করিতে লাগিলেন ; পরিশেষে যখন প্রতিকূল ঘটনাবলীর ঘাতপ্রতিঘাতে নিতান্ত নিস্তেজ ও অবসান্ন হইয়া পড়িলেন, তখনই তঁহার সমিতি প্রতিষ্ঠার প্রবৃত্তি জন্মিল । সুতরাং ফরাসী জাতি মনে করিল যে, রাজা প্রজাশক্তির নিকট পরাভূত হইয়া জাতীয় বাসনা পরিতৃপ্ত করিতে উদ্যত হইয়াছেন। ঈদৃশ দুর্বলতা ও শক্তিহীনতার পরিচয়প্রদান রাজার পক্ষে নিৰ্বদ্ধিতার কার্য্য।
১৬১৪ খৃষ্টাব্দে চতুর্থ হেনরীর রাজত্বকালে ফরাসীদেশে একবার মাত্র সম্প্রদায়-সমিতির অধিবেশন হইয়াছিল। তৎপরে প্রায় দুই শতাব্দী অতীত হুইয়াছে। বর্তমান সময়ে সম্প্রদায়-সমিতি সেই আদর্শে, অথবা কালের প্রয়োজনীয়তানুসারে অন্য কোন প্রকারে সংগঠিত হইবে তৎসম্বন্ধে ফরাসীরাজ সর্বসাধারণের মতামত জিজাসা করিলেন । সুযোগ প্রাপ্ত হইয়া ভিন্ন L GuuuD SDD DBDBDD DDD DBBBB BBBS DuOBBDDB KBDKDS BDBu BBBLL DDBDBD DDS gttBDBD DDBDiB D DEDiBE

